
Макалада автор өз изилдөөлөрү камтыган хронология-

лык мезилдин алкагында, Ош мамлекеттик университетинин 

ишмердүүлүгүнүн негизги багыттарынын бири болгон сту-

денттер арасындагы тарбиялык иштердин абалы, анын кон-

цепциясы, аткарылышы жана натыйжарлары тууралуу беш 

жылдык көрсөткүчүн иликтеп чыккан. Автор бул жааттагы 

ректораттын натыйжалуу аракеттери, атайын департа-

мент, кийинчерээк ректораттын курамында Социалдык жа-

на тарбия иштери боюнча проректор кызматын уюштурга-

нын баса белгилеген. Макалада Кыргыз Республикасынын Би-

лим берүү жана илим министрлигинин жогорку окуу жайлар-

дагы тарбиялык иштеринин комплекстүү планына шайкеш, 

ОшМУнун беш жылдык тарбиялык иштер боюнча кон-

цепсиясы иштелип чыгып, ага ылайык ар бир факультетте, 

кафедрада жана башка тиешелүү структураларда 

тарбиялык иш пландар түзүлүп, алардын негиги багыттары 

аныкталып турмушка ашырылаары аныкталган. Автор 

ОшМУнун беш жылдык тарбиялык концепциясында, ар бир 

окуу жылга иштелип чыккан иш пландарда негизинен 

студенттерге мекенчилдик, жарандык, саясий-укуктук 

тарбия берүүгө умтулуу менен студенттер арасында 

улуттар аралык мамилелерди чыңдоого, улуттук аң-сезимди 

өнүктүрүүгө, интеллекттуалдык, гуманисттик, дене тарбия, 

маданий-эстетикалык тарбияларды берүүгө багытталганын 

баса белгилеген. 

Негизги сөздөр: студенттер, артыкчылыктуу багыт, 

түшүнүк, пландар, улуттук аң-сезим, интеллекттуалдык, гу-

манисттик, эстетикалык тарбия. 

В статье автор предприняла попытку изучить, в хроно-

логической рамке собственных исследований, основные 

направления воспитательной работы среди студентов 

Ошского государственного университета, в качестве одного 

из главных, приоритетных направлений деятельности ОшГУ 

в целом. В ней подчеркиваются конкретные шаги и 

результаты деятельности ректората в этом направлении. 

Первоначально был создан Департамент по воспитательной 

работе среди студентов, затем учрежден пост проректора 

ОшГУ по социальной и воспитательной работе. Автор, 

изучив имеющиеся источники и официальные документы, 

пришел к выводу, что все запланированные мероприятия 

воспитательной работы в университете, соответствует 

комплексному плану воспитательной работы Министерство 

образования и науки Кыргызской Республики. В ОшГУ 

разработаны пятилетние концепции воспитательной работы 

университета, в соответствии с ними планы на каждом 

факультете, кафедре и в соответствующей структуре. В 

статье особое внимание обращено, на то, что в 

воспитательной работе ОшГУ главными направлениями явля-

лись укрепление межнациональных отношений, привития на-

ционального самосознания, гражданской позиции, интеллек-

туальное, политико-правовое, гуманистическое и культурно-

эстетическое воспитание студентов. 

Ключевые слова: студенты, приоритетное 

направление, концепция, планы, национальное самосознание, 

интеллектуальное, гуманистическое, культурно-эстетичес-

кое воспитание. 

In the article, the author made an attempt to study, in the 

chronological frame-work of her own research, the main 

directions of educational work among students of Osh State 

University, as one of the main ones, with priority areas of activity 

of Osh State University as a whole. It highlights the concrete steps 

and results of the administration's activities in this direction. 

Initially, the Department for educational work among students was 

created, then the post of vice-rector of Osh State University for 

social and educational work was established. The author, having 

studied the available sources and official documents, came to the 

conclusion that all the planned activities of educational work at the 

university correspond to the comprehensive plan of educational 

work of the Ministry of Education and Science of the Kyrgyz 

Republic. Five-year concepts of educational work of the university 

have been developed at Osh State University, in accordance with 

them, plans in each faculty, department and in the corresponding 

structure. The article pays special attention to the fact that in the 

educational work of Osh State University the main directions were 

the strengthening of interethnic relations, the inculcation of 

national identity, citizenship, intellectual, political-legal, 

humanistic and cultural-aesthetic education of students. 

Key words: students, priority direction, concept, plans, na-

tional identity, intellectual, humanistic, cultural and aesthetic 

education. 

ОшМУнун негизги милдеттеринин бири катары 

студенттер арасында окуу-усулдук эле иштер эмес, 

заманбап тарбия берүү маселеси да биринчи орунда 

турат. Бул таризде ОшМУда түзүлгөн тарбия 

департаменти университеттин жалпы тарбия саяса-

тын турмушка ашыруу менен, тиешелүү талаптарга 

ылайык тарбиялык, коомдук, маданий-массалык, 

спорттук, укуктук, маалыматтык иштерди жүргүзүп 

келүүдө. Мисалы, 2011-12-окуу жылдарында Кыргыз 

Республикасынын ББИМ жогорку окуу жайлардагы 

тарбиялык иштеринин комплекстүү планына жана 

ОшМУнун 2011-15-жылдар өнүктүрүү 

концепсиясына шайкеш иш пландар түзүлүп, 

төмөнкү багыттары аныкталган [1]: 

 университеттин тарбиялык номативдик ба-

засын чыңдоо багытындагы иштер. Бул өңүттө тие-

шелүү департамент «Тарбия иштери боюнча доку-

менттер жыйнагы» аталыштагы нормативдик доку-

менттер жыйнагын басмадан чыгарып, тешелүү 

структураларга таркаткан; 

 жарандык, мекенчилдик жана саясий-укук-

тук тарбия берүү; 

 улуттар аралык мамилелерди чыңдоо аракет-

тери; 

 мекенчилдик, улуттук аң сезимди өнүктүрүү 

багытындагы иштери; 

 интеллекттуалдык тарбия берүү багыттары; 

 гуманизмге тарбиялоо багытындагы иштер; 

 студенттик жатаканалардагы тарбиялык иш-

тер; 

 маданий-эстетикалык тарбия багытындагы 

иштер; 

 дене тарбия багытындагы иш-аракеттер; 

 студенттерди моралдык-материалдык жак-

тан колдоо багытындагы иштер 

Дал ошол студенттердин тарбиялык иштери ме-

нен алардын социалдык абалын координациялоо 

максатында мурдагы ОшМУнун Тарбия департамен-

ти, 2016-жылдын 2-декабрындагы ректордун №1243 

буйругуна ылайык, Социалдык жана тарбия 

иштери боюнча проректору кызматына өзгөртүлүп, 

ага ылайык жаңы милдеттер жана максаттар коюлган 

[2]. Ош мамлекеттик университетинин тарбиялык 

иштерин уюштуруу Кыргыз Республикасынын 

жогорку окуу жайлардагы тарбиялык иштердин 

комплекстүү пландарына жана ОшМУнун тарбиялык 

иштери боюнча концепциясына ылайык түзүлүп, бир 

катар олуттуу багыттарды камтыган. Алар [3]: 

 Интернационалдык, жарандык, укуктук тар-

бия берүү; 

 Улуттук дөөлөттөр менен тарбиялоо багыты; 

 Гуманизмге тарбиялоо багытындагы иш-ча-

ралар; 

 Интеллекттуалдык тарбия багыты; 

 Маданий-эстетикалык тарбия берүү; 

 Дене тарбия багытындагы иш аракеттер; 

 Экологияны коргоо багытындагы тарбиялык 

иштер; 

 Жатаканаларлагы тарбиялык иштер; 

 Студенттерге моралдык жана матераилдык 

жактан колдоо көрсөтүү иштери.  

Жогоруда аталган иш-чаралар ар бир кафедра, 

факультеттер, тиешелүү структуралар тарабынан, 

жалпы университеттин тарбиялык концепциясына, 

өздөрүнүн иш пландарына шайкеш турмушка ашы-

рылган. 

Университеттин тарбиялык иштеринин дагы 

бир багыты студенттер арасынан таланттарды табуу 

жана аларды колдоо болуп эсептелет. Биз иликтеген 

XX-XXI кылымдын тогошунда ОшМУнун 

студенттеринин арасынан бир катар таланттуу 

студенттер такшалып, ар түрдүү конкурстардын 

жеңүүчүлөрү болуп, эл арасына таанымал болушту. 

Мисалы, «Жала-Абад азем түндөрү» аттуу 

фестивалда Искусство факультетинин 4-курсунун 

студенти З. Мырзаев, Дүйнөлүк тилдер факуль-

тетинин 5-курсунун студенти Ж.Нуракова байгелүү 

3-орунду ээлешкен. Ал эми Искусство факуль-

тетинин студенттери Э.Балтагулов, З.Алымкулова 

«Эң мыкты ырдын бет ачары» номинациясы боюнча 

жеңүүчү аталышты. Ал эми ага окутуучу Б.Абду-

валиев Ош областындагы эң мыкты комузчу деп 

табылды. Азыр булардын баары республикабыздын 

элге таанымал, белгилүү ырчылары болуп калышты. 

Улуттук өнөрдү өркүндөтүү максатында 

ОшМУнун алкагында Кыргыз Республикасынын 

эмгек сиңирген артисти Ж.Алыбаев, обончу Э.Тали-

повдор жетектеген Улуттук фольклордук-

этнографиялык оркестр түзүлгөн. Учурдагы 

жаштарды нравалык тазалыкка, адептүүлүккө, улут-

тук нарк-насилибиз, этникалык өзгөчөлүгүбүзгө 

жараша тарбиялоодо, наркомания, алкоголизмге 

каршы күрөшүүдө ОшМУнун алдындагы элдик 

театрдын ролу чоң. 2002-жылы бул театр өз 

көрүүчүлөрүнө Мар Байжиевдин «Окуя» драмасын 

тартуулады [4]. 

Деги эле баса белгилей кетчү жагдай дал ошол 

кылымдар тогошунда ОшМУ эле эмес, бүт окуу жай-

лар арасында өзгөчө катаал да, татаал да көйгөйлөр 

күч алган. Алар башка жактардагыдай эле 

шаарыбыздын жаштарынын, студенттеринин ара-

сындагы наркомания, сойкулук, венерологиялык 

оорулар, СПИД сыяктуу апааттардын күчөшү, аларга 

кошумча ар түрдүү диний агымдарга кошулуп кетүү, 

диний экстремизм коркунучтары күчөп турган. 

Ошондуктан ОшМУнун тарбиялык иштеринин бир 

багыты катары студент жаштарды аталган 

илдеттерге илештирбей, аралаштырбай коюунун 

жолдорун издөөгө, абийирсиздиктин, адеп-ахлактын 

бузулуусунун алдын алуу иштерин күчөтүү колго 

алынган. Бул багытта бир катар алгылыктуу иш 

аракеттер жүргүзүлгөн. Мисалы, областтык «Ден 

соолук» борбору, СПИД борбору, «Врачи без 

границ» коому менен тыгыз иш алып барылган. 

Булардан башка «Абайла курбум, СПИД жана 

наркомания» сыяктуу акциялар да жүргүзүлүп, алар 

өз натыйжаларын берип турган [5]. 

Ар тараптуу ийгиликтери үчүн ОшМУнун бир 

катар студенттери, аспиранттары Президенттин 

«Үмүт» стипедиясынын, Ош шаардык мэриясынын, 

көптөгөн факультеттердин атайын стипендианттары 

болушкан. Мисалы, 2001-2002-окуу жылдарында 3 

студент Президенттин «Үмүт» стипедиясынын, 7 

студент, 2 аспирант Ош шаардык мэриясынын, Кыр-

гыз филологиясы факультетинин 5 студент Кыргыз 

Эл мугалими М. Байымбетов атындагы, физика-

математика факультетинин 5 студенти Ш.Исмаилов 

атындагы, искусство факультетинин студенттери 

Р.Абдыкадыров атындагы, 10 студент ОшМУнун 10 

жылдыгына карта Окумуштуулар Кеңешинин 

атайын стипендиясынын стипендианттары болушкан 

[6]. Бул ОшМУдагы тарбиялык иштердин үзүрлүү 

натыйжасы. 

Акыркы 5 жылда ар бир окуу жылына пландал-

ган социалдык жана тарбия иштери өз нугунда 

туруктуу жана натыйжалуу иштерди алып барууда. 

ОшМУнун тарбия департаменти окуу жайдагы 

жалпы тарбия ишин координациялап, универ-

ситеттик деңгээлдеги коомдук маданий массалык, 

спорттук, укуктук, маалыматтык иштерди уюштуруп 

келе жатат [7]. Мисалы, 2017-2018-окуу жылында 

28-30-август күндөрү 1-2-курстун кураторлору үчүн 

жалпы 71 кураторго «Көп түрдүүлүктөгү биримдик: 

педагогикалык мамиле жана технологиялар» аттуу 

семинар өткөрүлдү. 2017-жылдын 25-октябрынан 

баштап студенттик «Үмүт» радиосу эфирге чыга 

баштады. Жумасына бир жолу «Ынтымак», «Эл 

FM», «Биринчи радиодон» эфирге чыгып жатышат. 

Радионун аудиожазуусу ОшМУнун сайтына дагы 

жайгаштырылды. Ош шаардык ички иштер 

башкармалыгынын 10-бөлүмү менен биргеликте 

ОшМУнун бардык факультеттери, колледждеринин 

1-курстары менен жолугушуу өткөрүлүп, терроризм, 

радикализм, диний агымдар тууралуу маалыматтар 

берилди, студенттерди туура жолдо жүрүүгө, түрдүү 

агымдардын курмандыгы болуп калуудан 

сактангыла деген эскертүүлөр берилди.  

17-ноябрь Эл аралык студенттер күнүнө карата 

Отличниктер слету, андан соң Тамашоунун финал-

дык беттеши өткөрүлдү. ФЮКтун «Короли юмора» 

командасы тамашоунун жеңүүчүсү деп табылды 

жана университеттин чемпиону болду. Студенттер 

үчүн «Келечек долбоору» дискуссиялык клубу түзү-

лүп, өз ишин жигердүү алып барууда. Кыргыз-Кытай 

факультетинин жыйындар залында «Суверендүү 

Кыргызстан: жетишкендиктер жана колдон чыга-

рылган мүмкүнчүлүктөр» аттуу биринчи дискуссия 

старт алган. «Президенттик жана парламенттик 

башкаруу түзүмдөрү: Кыргызстандын жана чет 

өлкөлөрдүн тажрыйбасы», «Диний тематиканы 

массалык маалымат каражаттарында, социалдык 

тармактарда чагылдырылышы жана алардын 

жаштарга тийгизген таасири», «Светтик 

мамлекеттеги жана демократиялык коомдогу 

диндин ролу» ж.б. бир топ темаларда «International 

Alert» коомдук уюму менен биргеликте дискуссия 

уюштурулуп келе жатат. «Үмүт» телестудиясы 

жумасына бир жолу чыгуучу эфири изденүү менен 

иштеп жатат. Ардагер агай-эжейлердин мааракелик 

эфирлери, документалдык фильмдер өз убагында 

даярдалып, «ОшТВ», «Ынтымак», «PRIME» ТВ 

аркылуу берилген эфирлери сайтка жүктөлүүдө. 

«Үмүт» телестудиясы тарабынан жол коопсуздугу 

боюнча, студенттердин адеп-ахлагына байланыштуу 

эки социалдык ролик тартылды жана Киноакадемия 

менен биргеликте «Окугум келет» деген аталыштагы 

ролиги социалдык тармактарда талкуу жаратып 

жатат. «Үмүт» телестудиясы жаңы студия жасап, 

«Үмүттө баарлашуу» программасын тарта баштады. 

You Tube «ОшМУ ҮМҮТ ТВ» деген канал ачылып, 

6000ден ашуун колдонуучу катталып, биздин 

жасаган ишибизден кабардар болууда. Келечекте 

You Tube канал аркылуу телестудия өзүн-өзү 

техникалык жактан камсыздоо пландалган. Студент-

тик «Нур» гезити жаңы окуу жылынан баштап, 

сайтка электрондук вариантта жүктөлө баштады. 

«Адамгерчилик сапатты өнүктүрүү» жылына кара-

та сандан-санга студенттердин макалалары, эсселери 

жарыяланып жатат. «Ийгиликтүү студент», «Ойлон-

нур», «Сынчы Сапаргүл» сыяктуу жаштар темасын 

чагылдырган рубрикалары окурмандарды кайдыгер 

калтырбайт. Гезиттин жамааты жаңы чыккан санын 

ар бир факультет, колледждерге барып студенттерге, 

окутуучуларга өздөрү таратышып жатат. Жатакана-

ларга Таланттар академиясы менен биргеликте кон-

церт коюп, ыр окушуп, кеченин аягында гезит 

таратышууда. Буга чейин «Нур» гезитинде кыргыз 

жана орус тилиндеги материалдар жарыяланып 

келсе, мындан ары англис тилиндеги маалыматтарды 

дагы студенттерге жеткирүүнү максат кылууда.  

«Жигер» чыгармачылык тобу бардык жатакана-

ларда жигиттер үчүн «Кыздарыбызды аздектейли» 

деген аталышта семинар уюштуруп өткөрдү. Интер-

нетте, «Нур» гезитинде, жергиликтүү телеканалдарда 

бул акция жарыяланып, эсселер, ырлардын конкурс-

тары уюштурулуп, байгелүү орундарга жетишкен 

студенттер акчалай сыйлык менен сыйланышты. 

Аялдар кеңеши тарабынан «Гигиена», «Туура 

тамактануу», «Жосунсуз кылыктар жана адат-

тар», «Эрте турмуш куруунун зыяндары» «Аборт 

жана андан калган терс жыйынтыктар», 

«Психолог менен бир саат», «ОшМУ кыздардын 

эртеңине кайдыгер эмес» деген аталыштагы 

семинарлар ОшМУнун ар бир факультет, 

колледждеринде, жатаканаларда байма-бай 

өткөрүлгөн. Ата Мекенди коргоочулар күнү, Энелер 

күнү жогорку деңгээлде уюштурулуп, «Өмүрү өрнөк 

инсандар» менен жолугушуулар болду.  

Республикалык жогорку окуу жайлар арасында 

жыл сайын өткөрүлүүчү Универсиадада ОшМУнун 

спортчулары активдүү катышып, байгелүү орундар-

ды камсыздоодо. ОшМУнун спортчулары Жогорку 

лигада спорттун 14 түрү боюнча күч сынашат. 

Облустук, шаардык деңгээлдеги мелдештерде ар 

дайым биринчиликти колдон чыгарбай, окуу жайдын 

намысын коргошот.  

Медициналык клиника менен биргелешип сту-

денттерибизди акысыз медициналык кароодон өтү-

шөт. СПИДге, наркоманияга, аракечтикке жана жу-

гуштуу ооруларга каршы күрөшүү боюнча облустук 

«СПИД борбору», «Ден соолук» борбору, медицина 

факультети, медпункт менен графиктин негизинде 

факультеттерде, жатаканаларда түшүндүрүү иштери 

жүргүзүлүп, консультациялар берилди. 

Республикалык салттуу ырларды аткаруу боюн-

ча конкурска Таланттар академиясынын директору, 

обончу Эламан Жалалов катышты жана баш байгени 

жеңип, министрдин колунан «Маданияттын мыкты 

кызматкери» төш белгиси менен сыйланды. ОшМУ-

нун сыймыктуу бүтүрүүчүсү, Кыргыз Республикасы-

нын маданиятына эмгек сиңирген кызматкер, акын, 

котормочу Карбалас Бакировдун «Ирмелген ирмем-

дер» аттуу китебинин бет ачары жана поэзия кечеси 

болду. Бул иш-чарага улай эле Орус филологиясы 

факультетинин студенти Элчибек Жумабек уулунун 

«Жыйырманчы жаз» аттуу тушоо кесүү концерти, 

Б.Маматали кызынын «Оттуу ирмем» аттуу китеби-

нин жентеги болду. Бишкек шаарынан келишкен 

жаш акындар Акжол Доранбек уулунун «Күтүүнүн 

аягы», Адилет Зарылбек уулунун «Кереге өмүр» 

аттуу китебинин бет ачар аземи болуп өттү.  

Алыскы райондордон келишкен студенттерди 

жатаканага кабыл алуу автоматташтырылды. Сту-

денттердин жеке маалыматтары AVN автоматташты-

рылган системасында болгондуктан, жатаканага жай-

гаштыруу бир топ жеңилдеди. Сентябрь айында III 

Дүйнөлүк көчмөндөр оюнуна ОшМУнун эмгек жа-

мааты, студенттерибиз жигердүү катышты. 

Таланттар академиясынын «Салтанат» фольклордук 

тобу Ош облусунун, «Арууке» бий тобу Ош шаардык 

мэриясынын атынан катышып, өздөрүнүн 

таланттарын тартуулап, Республика боюнча 

жарыяланган конкурста баш байгени жеңип 

келишти.  

Кыргыз Республикасынын Президентине 

караштуу дин иштери боюнча мамлекеттик 

комиссиясынын директору Зайырбек Эргешов менен 

жолугушуу өткөрүлдү. Жолугушууда З.Эргешов 

Кыргызстандагы каттоодон өткөн диний уюмдар, 

элибиз карманган диндер жөнүндө, жаштардын 

диний сабаттуулугуна токтолуп, студенттердин 

суроолоруна жооп берди [8]. 

Жалпысынан алганда тарбиялык иштер ОшМУ-

да тынымсыз, дайыма дыкат уюштурулган түрдө 

бардык факультеттерди, колледждерде жогорку 

деңгээлде турмушка ашырылып келүүдө.  

